BOSNA I HERCEGOVINA
FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK
Broj: 06 0 K 002394 10 K

Novi Travnik, 24.08.2010.godine
U IME FEDERACIJE BOSNE I HERCEGOVINE !
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, Vladimira Žuljević i Mehmedalije Huseinović kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Bošnjak Ozrenka zbog teško krivično djelo protiv sigurnosti javnog prometa iz člana  336. stav 4. u vezi sa članom 332. stav 3. Krivičnog zakona Federacije Bosne i Hercegovine, optuženog po optužnici Kantonalnog tužilaštva Travnik broj T 06 0 KT 0000946 10 od 13.08.2010.godine, nakon održanog pretresa za razmatranje sporazuma o priznanju krivnje u prisustvu optuženog i njegovog branioca Sirčo Zlatka advokata iz Visokog i kantonalnog tužioca iz Travnika  Popović Dragana, dana 24.08.2010.godine donio je i javno objavio slijedeću ercegovineHhhhercegovine Hercegovine 
P R E S U D U

Optuženi:



Ozrenko Bošnjak, sa ostalim podacima kao u spisu

K R I V   J E

Što je:

„ Dana 23. 01. 2010. godine oko 02,00 sati, nakon što je zajedno sa oštećenim Milenkom Trogrlić i Goranom Puškar boravio u ugostiteljskom objektu „Terminus“ u Kiseljaku gdje se doveo u alkoholizirano stanje sa koncentracijom alkohola u krvi od  1,71 promila i pored izričitog protivljenja da odveze oštećenog Milenka Trogrlića njegovoj kući u mjesto Bilalovac, općina Kiseljak, nakon ubjeđivanja i pokušaja da oštećenog taksijem uputi kući, pristao da ga odveze,  protivno odredbama čl. 43 st.1 i čl. 174 st. 1 Zakona o osnovama sigurnosti prometa na cestama u BiH, vozilom marke VW „Golf II“ reg. Oznaka 821-J-740 se uključio u javni promet na mag. Cestu M-5 Kiseljak - Busovača u pravcu Busovače, sa saputnicima u vozilu oštećenima Milenkom Trogrlićem i Goranom Puškar, a zatim vozio neprilagođenom brzinom uvjetima noćne vožnje i stanju kolovoza koji je zbog niske temperature bio djelomično zaleđen i klizak, svjestan da time može izazvati opasnost za sudionike u prometu olako držeći da će tu opasnost izbjeći ili spriječiti, zbog čega je u mjestu Gromiljak, općina Kiseljak, kod prodajnog objekta „Muzuri“ pri izlasku iz lijevog zavoja i ulasku u desni zavoj pri neprilagođenoj brzini od 77 km/h, nastavio pravolinijsko kretanje i izletio s kolovoza na lijevu stranu , pri čemu je lijevom bočnom stranom udario u betonski dio ograde tog objekta od kojeg udara je oštećeni Milenko Trogrlić ispao iz vozila i zadobio povrede opasne po život  u vidu krvne podlivenosti tkiva mekog oglavka lijevo sljepoočno, izljeva krvi ispod tvrde mozgovne opne na konveksitetu lijeve polutine velikog mozga, polukružnog prijeloma baze lobanje u predjelu  lijeve srednje lobanjske duplje koji se završava u predjelu piramide desne sljepoočne kosti, sitnog krvarenja u tkivu mozga, otoka tkiva mozga, krvne podlivenosti mekih ovojnica i nagnječenje kore vrha i bočne strarne lijevog čeonog režnja, rascjepa lijeve polovice prečage sa prolaskom dijela želuca u lijevu prsnu duplju, prijeloma I-og rebra obostrano, sa penetracijom ulomka lijevog u tkivo gornjeg režnja lijevog pluća te prijelom III i IV-og rebra lijevo sa promjeranjem ulomka, izljeva krvi u obje prsne duplje ( lijevo oko 600, a desno oko 400 ml ) te manje količine u trbušnu duplju, dva polukružna rascjepa gornje strane lijevog režnja jetre, višestrukog rascjepa gornjeg dijela  lijevog bubrega i čahure sa krvnom podlivenošću okolnog mekog tkiva,  prijeloma obje kosti lijevog podlakta, prijeloma zubnog nastavka gornje vilice, razderine i oguljotine kože lijeve strane lica, krvne podlivenosti  u predjelu lijevog oka i oguljotine kože nosa, lijevog obrvnog predjela, prednje strane grudnog koša desno, stražnje strane i nadlanice lijeve ruke te stražnje strane donjeg dijela desne podlaktice, od kojih povreda je istog dana umro, a oštećeni Goran Puškar lake tjelesne povrede“ .

Čime  je počinio teško krivično djelo protiv sigurnosti javnog prometa iz člana  336. stav 4. u vezi sa članom 332. stav 3. Krivičnog zakona Federacije Bosne i Hercegovine. ercegovineHhhhercegovine Hercegovine 
Pa ga sud na osnovu istog zakonskog propisa, a uz primjenu člana 246. stav 5. Zakona o krivičnom postupku Federacije Bosne i Hercegovine,
O S U Đ U J E

Na kaznu zatvora u trajanju od 9 (devet) mjeseci

Na osnovu člana 77. stav 1. 2. i 3. Krivičnog zakona Federacije Bosne i Hercegovine optuženom Bošnjak Ozrenku izriče se sigurnosna mjera  zabrane upravljanja motornim vozilom „B“ kategorije u trajanju od 8 (osam) mjeseci računajući od pravosnažnosti presude, s tim što se vrijeme izvršenja kazne zatvora ne uračunava u vrijeme trajanja ove mjere.
Na osnovu člana 202. stav 1. Zakona o krivičnom postupku Federacije Bosne i Hercegovine optuženi se obavezuje da nadoknadi troškove krivičnog postupka i to 380,00 KM (tristoosamdeset KM) i to troškova obdukcije, te troškova sudsko-medicinskog i prometno-tehničkog vještačenja, kao i da na ime paušala plati iznos od 50,00 KM (pedeset KM), a sve u roku od mjesec dana od dana pravosnažnosti presude.

